
Tyd breek aan om te redeneer

NOORDWESTER – LICHTENBURG – TLU SA is dankbaar vir die SAPD se 
deursigtigheid om die land se misdaadsyfers bekend te maak, volgens mnr. Henry 
Geldenhuys, TLU SA President, is dringende optrede nou nodig.

Misdaadsyfers steeds te hoog

Die misdaadsyfers – vir die kwartaal 
Oktober – Desember 2021 – soos bekend 
gemaak deur die Minister van Polisie, 
Generaal Bheki Cele, wys 11 plaasmoorde. 
“Dit is positief dat die syfers ‘n afname in 
moord wys, ofskoon een moord gepleeg 
een moord te veel is. TLU SA se syfers wys 
daar was 12 plaasmoorde teenoor die 11 
van die polisie se syfers. Ons werk streng 
volgens saaknommers. Die fokus moet egter 
nou wees om die 
syfer af te druk met 
‘n daadwerklike 
poging.

Die polisie 
se Landelke 
Veiligheidstrategie is 
‘n goeie plan, maar 
dit wil voorkom 
of dit nêrens 
geïmplimenteer is 
nie en om die rede 
wil ons en sal ons 
in samewerking met 
die polisie en ander 
organisasies moet 
toesien dat die plan 
tot op grondvlak 
geïmplimenteer en 
toegepas word,” het 
mnr. Geldenhuys 
gesê.

“Ek weet 
tegnologie is duur, 
maar ons moet van 
dit gebruik maak om 
veiligheid op plase te 
verbeter. Ons boere 
moet ook opleiding 
kry in wat gedoen 
moet word as daar ‘n 
plaasaanval is. Dit 
plaas meer druk op 
landbou en boere, 
maar dit is wat nou 
nodig is.”

Die syfers rakende 
veediefstal lyk op die 
oog af goed, maar 
mnr. Geldenhuys 
wys dat boere nie 
meer aldag die 
misdaad aanmeld 
nie. “Daar is afname 
van 450 sake 
landwyd wat baie 
goed lyk, maar ons 
weet op grondvlak 
is baie boere  
moedeloos omdat 
soveel van die sake 
wat wel aangemeld 
word nie afgehandel 
of suksesvol vervolg 
word nie en daarom 
doen sommiges nie 
meer die moeite 
om die saak aan te 

meld nie.” TLU SA Hoofbestuurder, mnr. 
Bennie van Zyl, het daarop gewys dat die 
regering groter verantwoordelikheid moet 
vat en gou ook. “Daar moet suiwering in 
die polisiediens plaasvind. Hulle moet beter 
opleiding kry en bemagtig word sodat ons as 
die publiek hulle weer kan vertrou. Ons het 
‘n polisiediens nodig wat weer die vriend 
van die wetsgehoorsame burgers van die 
land is,” het hy gesê.

 Oorgroeide erf ‘n 
gesondheidsrisiko

Die groot oop 
erfgedeelte op die 
hoek van Daniël- en 
Burgersstrate wat 
blykbaar aan Openbare 
Werke behoort (oorkant 
die tronk) is ‘n seer oog 
en ‘n gesondheidsrisiko 
vir inwoners in die 
gebied. Soos op die 
foto’s gesien kan word, 
word vullis gereeld daar 
afgegooi en behalwe 
dat dit onaanvaarbaar 
is, hang daar ‘n aaklige 
reuk ook in die lug. 
Dit is ‘n broeiplek vir 
ongediertes en skelms 
kan ook daar skuil. 
Volgens ‘n inwoner 
word tuingereedskap in 
die woonbuurt gesteel 
en vlug diewe in die 
langgras in met hul 
buit. Kan die persone 
verantwoordelik vir die 
erf sorg dat dit opgeruim 
en skoongemaak word? 

In Memoriam

Edwin Belstead (58) is oorlede op 
22 Februarie 2022. Hy was 33 jaar ‘n 

inwoner van Lichtenburg. Sy troosdiens 
het op 26 Februarie 2022 plaasgevind 

op die plaas Uitspandorings. Die diens is 
waargeneem deur Wynand Wessels.

Callie Landsberg is op 25 Februarie 
2022 oorlede. Sy begrafnis vind op 

Vrydag, 4 Maart 2022 om 11:00 vanuit 
die AP Kerk Lichtenburg plaas. Dr. Cois 
Meiring sal die diens waarneem en hy 

sal in die Kieserville Gedenktuin te ruste 
gelê word. Ruhet Begrafnisdienste is in 

beheer van die reëlings.

Atti Marcus Gasi died on 25 February 
2022. His funeral will be held on 

Saturday, 5 March 2022 at 07:00 in 
Coligny. Ruhet Funeral Services is in 

charge of the arrangements.


